ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՄԱՅԻՍԻ 13-Ի N 683-Ն ՈՐՈՇՄԱՆ ՄԵՋ ԵՎ ԳՆՄԱՆ ՊԱՅՄԱՆԱԳՐԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ

1. Իրավական ակտի անհրաժեշտությունը (նպատակը). 
ՀՀ կառավարության «Հայաստանի Հանրապետության 2022 թվականի պետական բյուջեի մասին» օրենքում վերաբաշխում, փոփոխություններ ու լրացումներ, Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ ու լրացումներ կատարելու, Հայաստանի Հանրապետության կառավարության 2022 թվականի մայիսի 13-ի N 683-Ն որոշման մեջ և գնման պայմանագրերում փոփոխություններ կատարելու մասին» որոշման նախագծի ընդունումը անհրաժեշտ է ՀՀ պետական բյուջեով նախատեսված 1049 «Ճանապարհային ցանցի բարելավում» ծրագրի «21001 Պետական նշանակության ավտոճանապարհների հիմնանորոգում» միջոցառման կատարումն ապահովելու նպատակով: 

1. Ընթացիկ իրավիճակը, խնդիրները և առաջարկվող կարգավորման բնույթը
Նախագծի ընդունումը պայմանավորված է թիվ ՏԿԵՆ-ՀԲՄԱՇՁԲ-2022/20Շ-2 պայմանագրով նախատեսված /Մ-12/ - Կոռնիձոր - ՀՀ սահման ավտոճանապարհի կմ4+000 - կմ9+000 հատվածի վերակառուցման և թիվ ՏԿԵՆ-ՀԲՄԱՇՁԲ-2022/20Շ-3 պայմանագրով նախատեսված /Մ-12/ - Կոռնիձոր - ՀՀ սահման ավտոճանապարհի կմ9+000 - կմ11+779.75 հատվածի վերակառուցման աշխատանքների կատարման և 2023 թվականի համար նախատեսված աշխատանքները 2022 թվականին մեկնարկելու նպատակով կանխավճարի տրամադրման, ինչպես նաև թիվ ՏԿԵՆ-ՀԲՄԱՇՁԲ-2022/3Շ պայմանագրով Տ-8-49,/Տ-8-48/-Լծեն ավտոճանապարհի  կմ0+000-կմ6+158 հատվածի վերակառուցման աշխատանքները ավարտելու համար պայմանագրով սահմանված կատարման ժամկետը երկարաձգելու և թիվ ՏԿԵՆ-ԳՀԱՇՁԲ-2021/2Շ պայմանագրով սահմանված և անբողջությամբ ավարտված աշխատանքների ընդունման համար համապատասխան համաձայնագրի կնքման անհրաժեշտությամբ։
Մասնավորապես՝
1) ՀՀ տարածքային կառավարման և ենթակառուցվածքների նախարարության և «Քարավան» սահմանափակ պատասխանատվությամբ ընկերության միջև «Գնումների մասին» ՀՀ օրենքի 15-րդ հոդվածի 6-րդ մասի հիմքով 2022 թվականի օգոստոսի 24-ին կնքված թիվ ՏԿԵՆ-ՀԲՄԱՇՁԲ-2022/20Շ-2 պայմանագրով նախատեսվում է իրականացնել /Մ-12/ - Կոռնիձոր - ՀՀ սահման ավտոճանապարհի կմ4+000 - կմ9+000 հատվածի վերակառուցման աշխատանքները։ Աշխատանքների կատարման վերջնաժամկետ է սահմանված՝ ֆինանսական միջոցներ նախատեսվելու դեպքում կողմերի միջև կնքվող համաձայնագիրը ուժի մեջ մտնելուց հետո 240 օր։ Պայմանագրով աշխատանքների կատարման համար նախատեսված ընդհանուր գումարը կազմում է 3,550,000,000.0 ՀՀ դրամ։
Կողմերի միջև 2022 թվականի սեպտեմբերի 30-ին կնքված թիվ 1 համաձայնագրով հաստատվել է նշված ճանապարհահատվածում 2022 թվականին իրականացվող աշխատանքների ծավալաթերթ-նախահաշիվը և օրացուցային գրաֆիկը, համաձայն որի 90 օրվա ընթացքում պետք է իրականացվի 2,326,967,771.0 ՀՀ դրամին համապատասխան ծավալի աշխատանք։
Հաշվի առնելով վերը նշված ճանապարհի ռազմավարական նշանակությունը և դրա վերակառուցման հրատապությունը, ինչպես նաև այն, որ Կապալառուն 2022 թվականին համաձայնագրով սահմանված աշխատանքները ավարտական փուլում են, նախագծով նախատեսվում է պայմանագրով սահմանված աշխատանքների շարունակականությունը և անընդհատությունը ապահովելու նպատակով 2023 թվականի համար նախատեսված աշխատանքների մի մասը 2022 թվականին իրականացնելու համար «Քարավան» ՍՊԸ-ին տրամադրել կանխավճար՝ 1.800.000.000 ՀՀ դրամի չափով, ներառյալ Հայաստանի Հանրապետության օրենսդրությամբ սահմանված հարկերը և տուրքերը՝ կանխավճարի գումարի 100 տոկոսի չափով բանկային երաշխիքի ձևով ապահովում ներկայացնելու դեպքում։
2) ՀՀ տարածքային կառավարման և ենթակառուցվածքների նախարարության և «Ճանապարհ» սահմանափակ պատասխանատվությամբ ընկերության միջև «Գնումների մասին» ՀՀ օրենքի 15-րդ հոդվածի 6-րդ մասի հիմքով 2022 թվականի օգոստոսի 24-ին կնքված թիվ ՏԿԵՆ-ՀԲՄԱՇՁԲ-2022/20Շ-3 պայմանագրով նախատեսվում է իրականացնել /Մ-12/ - Կոռնիձոր - ՀՀ սահման ավտոճանապարհի կմ9+000 - կմ11+779.75 հատվածի վերակառուցման աշխատանքները։ Աշխատանքների կատարման վերջնաժամկետ է սահմանված՝ ֆինանսական միջոցներ նախատեսվելու դեպքում կողմերի միջև կնքվող համաձայնագիրը ուժի մեջ մտնելուց հետո 240 օր։ Պայմանագրով աշխատանքների կատարման համար նախատեսված ընդհանուր գումարը կազմում է 4,400,000,000.0 ՀՀ դրամ։
Կողմերի միջև 2022 թվականի հոկտեմբերի 11-ին կնքված թիվ 1 համաձայնագրով հաստատվել է նշված ճանապարհահատվածում 2022 թվականին իրականացվող աշխատանքների ծավալաթերթ-նախահաշիվը և օրացուցային գրաֆիկը, համաձայն որի 90 օրվա ընթացքում պետք է իրականացվի 2,782,062,324.0 ՀՀ դրամին համապատասխան ծավալի աշխատանք։
Հաշվի առնելով վերը նշված ճանապարհի ռազմավարական նշանակությունը և դրա վերակառուցման հրատապությունը, ինչպես նաև այն, որ Կապալառուն 2022 թվականին համաձայնագրով սահմանված աշխատանքները ավարտական փուլում են, նախագծով նախատեսվում է պայմանագրով սահմանված աշխատանքների շարունակականությունը և անընդհատությունը ապահովելու նպատակով 2023 թվականի համար նախատեսված աշխատանքների մի մասը 2022 թվականին իրականացնելու համար «Ճանապարհ» ՍՊԸ-ին տրամադրել կանխավճար՝ 1.000.000.000 ՀՀ դրամի չափով, ներառյալ Հայաստանի Հանրապետության օրենսդրությամբ սահմանված հարկերը և տուրքերը՝ կանխավճարի գումարի 100 տոկոսի չափով բանկային երաշխիքի ձևով ապահովում ներկայացնելու դեպքում։
3) ՀՀ տարածքային կառավարման և ենթակառուցվածքների նախարարության և «Լեոպոլդ և ընկերներ» սահմանափակ պատասխանատվությամբ ընկերության հետ «Գնումների մասին» ՀՀ օրենքի 15-րդ հոդվածի 6-րդ մասի հիմքով 2022 թվականի հուլիսի 14-ին կնքված թիվ ՏԿԵՆ-ՀԲՄԱՇՁԲ-2022/3Շ պայմանագրով նախատեսվում է իրականացնել Տ-8-49,/Տ-8-48/-Լծեն ավտոճանապարհի  կմ0+000-կմ6+158 հատվածի վերակառուցում աշխատանքները։ Պայմանագրով աշխատանքների կատարման վերջնաժամկետ է սահմանված՝ ֆինանսական միջոցներ նախատեսվելու դեպքում կողմերի միջև կնքվող համաձայնագիրը ուժի մեջ մտնելուց հետո 280 օր, բայց ոչ ուշ, քան ֆինանսական միջոցներ նախատեսվելու տարվա նոյեմբերի 15-ը։ 
Միաժամանակ, կողմերի միջև 2022 թվականի օգոստոսի 12-ին կնքված թիվ 1 համաձայնագրով 2022 թվականի աշխատանքների կատարման վերջնաժամկետ է սահմանվել՝ 2022 թվականի օգոստոսի 12-ից հաշված 140 օր, բայց ոչ ուշ, քան 2022 թվականի նոյեմբերի 30-ը։ Փաստացի ստացվում է 110 օր։
Աշխատանքների մեկնարկից հետո կապալառուն ձեռնարկել է հնարավոր բոլոր միջոցները, որպեսզի աշխատանքները կատարվեն և ավարտվեն սահմանված ժամկետում, սակայն շինարարական աշխատանքներն իրականացնելու ընթացքում ի հայտ են եկել տեղանքի իրադրության հետ կապված որոշ խնդիրներ, որոնք առաջացել էին նախագծումից հետո: Տվյալ խնդիրներին նախագծային լուծումներ տալու համար պահանջվել է որոշակի ժամանակ, իսկ այդ ընթացքում աշխատանքների ընթացքը դանդաղել է և կապալառուն հնարավորություն չի ունեցել նախատեսված աշխատանքները ավարտել սահմանված ժամկետում:
Նկատի ունենալով վերը նշվածը, ներկայացված նախագծով առաջարկվում է թիվ ՏԿԵՆ-ՀԲՄԱՇՁԲ-2022/3Շ պայմանագրով աշխատանքների կատարման համար սահմանված ժամկետը երկարաձգել մինչև 2022 թվականի դեկտեմբերի 26-ը՝ նախագծով նախատեսված աշխատանքները ավարտին հասցնելու համար։
[bookmark: _GoBack]4) ՀՀ տարածքային կառավարման և ենթակառուցվածքների նախարարության և «Քարավան» սահմանափակ պատասխանատվությամբ ընկերության հետ «Գնումների մասին» ՀՀ օրենքի 15-րդ հոդվածի 6-րդ մասի հիմքով 2021 թվականի հունիսի 7-ին կնքված թիվ ՏԿԵՆ-ԳՀԱՇՁԲ-2021/2Շ պայմանագրով նախատեսվում է իրականացնել Մ-10, Սևան-Մարտունի-Գետափ միջպետական նշանակության ավտոճանապարհի կմ122+000 - կմ124+000 հատվածում հողային պաստառի փլուզված հատվածների, պաշտպանիչ հենապատերի և կառուցվածքների վերակագնման աշխատանքները։ Պայմանագրով աշխատանքների կատարման վերջնաժամկետ է սահմանված՝ ֆինանսական միջոցներ նախատեսվելու դեպքում կողմերի միջև կնքվող համաձայնագիրը ուժի մեջ մտնելուց հետո 100 օր, բայց ոչ ուշ, քան ֆինանսական միջոցներ նախատեսվելու տարվա նոյեմբերի 30-ը։ 
ՀՀ կառավարության 2021 թվականի դեկտեմբերի 16-ի թիվ 2094-Ն որոշմամբ թույլատրվեց ՀՀ տարածքային կառավարման և ենթակառուցվածքների նախարարությանը փոփոխություններ կատարելու «Քարավան» սահմանափակ պատասխանատվությամբ ընկերության հետ 2021 թվականի հունիսի 7-ին կնքված թիվ ՏԿԵՆ-ՀՄԱԱՇՁԲ-2021/2Շ պայմանագրում՝ պայմանագրով նախատեսված աշխատանքների կատարման ժամկետը չկատարված աշխատանքների մասի համար սահմանելով՝ 2022 թվականին աշխատանքների կատարման համար ֆինանսական միջոցներ նախատեսվելու դեպքում Կողմերի միջև կնքվող համաձայնագիրն ուժի մեջ մտնելու օրվանից հաշված 35 օր։
ՀՀ կառավարության 2022 թվականի մայիսի 13-ի թիվ 683-Ն որոշմամբ թիվ ՏԿԵՆ-ՀՄԱԱՇՁԲ-2021/2Շ պայմանագրով սահմանված աշխատանքների իրականացման համար նախատեսվեցին ֆինանսական միջոցներ և թույլատրվեց ՀՀ տարածքային կառավարման և ենթակառուցվածքների նախարարությանը՝ թիվ ՏԿԵՆ-ԳՀԱՇՁԲ-2021/2Շ պայմանագրի 3.1.2-րդ կետի պահանջներին համապատասխան աշխատանքների չկատարված մասի համար սահմանել նոր ժամկետ՝ 2022 թվականին աշխատանքների կատարման համար ֆինանսական միջոցներ նախատեսվելու դեպքում կողմերի միջև կնքվող համաձայնագիրն ուժի մեջ մտնելու օրվանից հաշված 50 օր, իսկ թիվ ՏԿԵՆ-ԳՀՄԱՇՁԲ-2021/2Շ պայմանագրի 6.2-րդ կետով նախատեսված տույժերը հաշվարկել 2021 թվականի նոյեմբերի 30-ից մինչև դեկտեմբերի 31-ը և սույն ենթակետով նախատեսված համաձայնագիրն ուժի մեջ մտնելու օրվանից մինչև աշխատանքների արդյունքները պատվիրատուին հանձնելու օրը:
ՀՀ տարածքային կառավարման և ենթակառուցվածքների նախարարության կողմից համաձայնագրի կնքման ծանուցումը «Քարավան» ՍՊԸ-ին ուղարկվել է 2022 թվականի հունիսի 8-ին և համաձայնագրի կնքման վերջնաժամկետ էր սահմանվել՝ 2022 թվականի հունիսի 29-ը։
«Քարավան» ՍՊԸ-ն 16.12.2022թ. դիմել է ՀՀ տարածքային կառավարման և ենթակառուցվածքների նախարարություն տեղեկացնելով, որ ծանուցուման մասին ընկերությունը տեղյակ չի եղել և համաձայնագրի ստորագրման վերաբերյալ առարկություններ չունի, խնդրել է հնարավորություն ընձեռնել իրեն համաձայնագրի ստարագրման համար, ինչպես նաև իր համաձայնությունն է հայտնել «Քարավան» ՍՊԸ-ի նկատմամբ թիվ ՏԿԵՆ-ԳՀՄԱՇՁԲ-2021/2Շ պայմանագրի 6.2-րդ կետով նախատեսված տույժերը հաշվարկել 2021 թվականի նոյեմբերի 30-ից մինչև դեկտեմբերի 31-ը և 2022 թվականի հունիսի 29-ից մինչև վերը նշված պայմանագրով նախատեսված աշխատանքների արդյունքները պատվիրատուին ամբողջ ծավալով հանձնելու օրը:
Ներկայացված նախագծով առաջարկվում է թույլատրել Հայաստանի Հանրապետության տարածքային կառավարման և ենթակառուցվածքների նախարարությանը՝ ՀՀ տարածքային կառավարման և ենթակառուցվածքների նախարարության և «Քարավան» սահմանափակ պատասխանատվությամբ ընկերության միջև 2021 թվականի հունիսի 7-ին կնքված թիվ ՏԿԵՆ-ԳՀԱՇՁԲ-2021/2Շ պետական գնման պայմանագրի շրջանակներում կնքել կողմերի իրավունքներն ու պարտականություններն ուժի մեջ դնելու մասին համաձայնագիր։
Նախագծով նախատեսվում է նաև փոփոխություն կատարել Հայաստանի Հանրապետության կառավարության 2022 թվականի մայիսի 13-ի «Հայաստանի Հանրապետության 2022 թվականի պետական բյուջեի մասին» Հայաստանի Հանրապետության օրենքում և Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ ու լրացումներ և գնման պայմանագրերում փոփոխություններ կատարելու մասին» թիվ 683-Ն որոշման մեջ և «Քարավան» ՍՊԸ-ի նկատմամբ պայմանագրով սահմանված տույժը հաշվարկել 2021 թվականի նոյեմբերի 30-ից մինչև դեկտեմբերի 31-ը և 2022 թվականի հունիսի 29-ից մինչև պայմանագրով նախատեսված աշխատանքների արդյունքները պատվիրատուին ամբողջ ծավալով հանձնելու օրը:
5) ՀՀ տարածքային կառավարման և ենթակառուցվածքների նախարարության և «ՄԱԼԿ» սահմանափակ պատասխանատվությամբ ընկերության հետ «Գնումների մասին» ՀՀ օրենքի 15-րդ հոդվածի 6-րդ մասի հիմքով 2022 թվականի հոկտեմբերի 17-ին կնքված թիվ ՏԿԵՆ-ԳՀԽԾՁԲ-2022/12Ն-1 պայմանագրով նախատեսվում է իրականացնել Մ- 3, Թուրքիայի սահման-Մարգարա-Վանաձոր-Տաշիր-Վրաստանի սահման միջպետական նշանակության ավտոճանապարհի կմ35+535-կմ39+500 հատվածի հիմնանորոգման աշխատանքների նախագծի պատրաստման և ծախսերի գնահատման ծառայությունների մատուցում։
Պայմանագրով աշխատանքների կատարման վերջնաժամկետ է սահմանված՝ ֆինանսական միջոցներ նախատեսվելու դեպքում կողմերի միջև կնքվող համաձայնագրի ուժի մեջ մտնելուց 70 օր, բայց ոչ ուշ, քան ֆինանսական միջոցներ նախատեսվելու տարվա դեկտեմբերի 10-ը։ 
ՀՀ կառավարության 2022 թվականի հոկտեմբերի 27-ի թիվ 1668-Ն որոշմամբ ֆինանսական միջոցներ նախատեսվելուց հետո կողմերի միջև 2022 թվականի նոյեմբերի 11-ին կնքված թիվ 1 համաձայնագիրը։ Պայմանագրով նախատեսված աշխատանքների կատարման համար ընկերությունը սահմանված 70 օրվա փոխարեն փաստացի ունեցել է 29 օր, ուստի ընկերությունը հնարավորություն չի ունեցել նախատեսված աշխատանքները ավարտել սահմանված ժամկետում:
Ընկերությունը 2022 թվականի դեկտեմբերի 13-ի թիվ 215 գրությամբ տեղեկացրել է, որ պայմանագրով նախատեսված աշխատանքները իրականացնելու համար ընկերությունը դիմել է Աշտարակի համայնքապետարան՝ ճարտարապետահատակագծային առաջադրանք և լցակույտի տեղեկանք ստանալու համար։ Համայնքապետարանի կողմից ընկերությանը առաջարկվել է նախագծում ներառել «Վեոլիա ջուր», «Գազպրոմ Արմենիա» ընկերությունների և ՀԷՑ-ի կողմից ներկայացված տեխնիկական պայմանները։ Մասնավորապես՝ ջրագծերի փոխարինում, բաշխիչ դիտահորերի կառուցում, կոյուղագծերի փոխարինում, վերգետնյա գազատարների վերատեղադրում, որոշ հատվածներում էլեկտրական մալուխների փոխարինում և այլն։ 
Նկատի ունենալով վերը նշվածը ներկայացված նախագծով նախատեսվում է թույլատրել Հայաստանի Հանրապետության տարածքային կառավարման և ենթակառուցվածքների նախարարությանը փոփոխություն կատարելու «ՄԱԼԿ» սահմանափակ պատասխանատվությամբ ընկերության հետ 2022 թվականի հոկտեմբերի 17-ին կնքված թիվ ՏԿԵՆ-ԳՀԽԾՁԲ-2022/12Ն-1 պայմանագրում՝ պայմանագրով սահմանված աշխատանքների կատարման համար տրամադրել նոր ժամկետ՝ 2023 թվականին աշխատանքների կատարման համար ֆինանսական միջոցներ նախատեսվելու դեպքում կողմերի միջև կնքվող համաձայնագիրն ուժի մեջ մտնելու օրվանից հաշված 41 օր։
Նկատի ունենալով, որ ՀՀ կառավարության 2022 թվականի հոկտեմբերի 27-ի թիվ 1668-Ն որոշմամբ «Ճանապարհ» սահմանափակ պատասխանատվությամբ ընկերության հետ 2022 թվականի հուլիսի 7-ին կնքված թիվ ՏԿԵՆ-ՀԲՄԱՇՁԲ-2022/2Շ-3 պայմանագրով սահմանված աշխատանքների կատարման ժամկետը 2022 թվականի դեկտեմբերի 1-ի դրությամբ չկատարված մասի համար սահմանել է նոր ժամկետ՝ 2023 թվականին աշխատանքների կատարման համար ֆինանսական միջոցներ նախատեսվելու դեպքում կողմերի միջև կնքվող համաձայնագիրն ուժի մեջ մտնելու օրվանից հաշված՝ 150 օր, բայց ոչ ուշ, քան 2023 թվականի նոյեմբերի 30-ը և կատարվել է 2022 թվականի համար նախատեսված, սակայն չկատարված աշխատանքների համար սահմանված գումարների նվազեցում, ուստի ներկայացված նախագծով նախատեսվում է համամասնորեն նվազեցնել նաև տվյալ հատվածի շինարարական աշխատանքների նկատմամբ տեխնիկական և հեղինակային հսկողության համար նախատեսված գումարները։ 
Ընդհանուր առմամբ նախագծով առաջարկվում է Հայաստանի Հանրապետության 2022 թվականի պետական բյուջեով նախատեսված 1049 «Ճանապարհային ցանցի բարելավում» ծրագրի 21001 «Պետական նշանակության ավտոճանապարհների հիմնանորոգում» միջոցառման համար ՀՀ տարածքային կառավարման և ենթակառուցվածքների նախարարությանը հատկացված միջոցներից 2,6 մլրդ ՀՀ դրամն  նվազեցնել, որից շուրջ 1,922 մլրդ ՀՀ դրամը ուղղել 1212-12007 «ՀՀ մարզերին սուբվենցիաների տրամադրում՛ ենթակառուցվածքների զարգացման նպատակով» միջոցառմանը, իսկ 0,685 մլրդ ՀՀ դրամը տրամադրվում է Մ-12/ - Կոռնիձոր - ՀՀ սահման ավտոճանապարհի վերակառուցման աշխատանքներ իրականացնող «Քարավան» և «Ճանապարհ» ՍՊԸ-ին որպես կանխավճար։
4.Նախագծի մշակման գործընթացում ներգրավված ինստիտուտները և անձիք
Նախագիծը մշակվել է ՀՀ տարածքային կառավարման և ենթակառուցվածքների նախարարության և «Ճանապարհային դեպարտամենտ» հիմնադրամի կողմից:
5. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Որոշման նախագծի ընդունմամբ Հայաստանի Հանրապետության պետական բյուջեի եկամուտների ու ծախսերի էական  փոփոխություն չի առաջացնում: 
6. Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա:
7. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Որոշման նախագիծը բխում է «Հայաստանի վերափոխման ռազմավարություն 2050», «Կառավարության 2021-2026թթ. ծրագիր» /կետ 3.2, 3-րդ պարբերության 1-ին ենթակետ/  ռազմավարական փաստաթղթերի դրույթներից:  
Մասնավորապես, միջպետական, հանրապետական և տեղական նշանակության ավտոմոբիլային ճանապարհների ցանցի նորոգում, հիմնանորոգում և որակի շարունակական բարձրացում, որոնց շնորհիվ տարեկան կունենանք շուրջ 500 կմ վերանորոգված ճանապարհ։

